
"С. Сейфуллин атындағы ҚАТЗУ" КеАҚ Басқарма Төрағасы Қ.М. Тіреуов "А.И. 

Бараев атындағы Астық шаруашылығы орталығының ғалымдарымен кездесті 

 

   Бүгін, А.И. Бараев атындағы Астық шаруашылығы ғылыми-өндірістік 

орталығында ғылыми қызметкерлер мен бөлімше басшылары «С. Сейфуллин 

атындағы Қазақ агротехникалық зерттеу университеті» КеАҚ Басқарма Төрағасы 

Қанат Маратұлы Тіреуовпен кездесуі өтті, оған басқарма мүшесі-бірінші 

проректор А.М. Әбдіров, департамент басшылары және агрономия факультетінің 

деканы Ғ.Ж. Стыбаев қатысты. 

      Талқылауда қарастырылған негізгі тақырыптардағы бірінші кезектегі 

мәселелер:алдағы егіс науқанына дайындық, университеттің 3-4 курс 

студенттерінің өндірістік тәжірибесінен өтуіне жағдай жасау және Орталық 

қызметкерлеріне арналған магистранттар, докторанттар және қызметтік тұрғын үй 

нысаны-жатақханаға бару болды. 

      Көктемгі егіс жұмыстарының барысы туралы Басқарма Төрағасының ғылым 

жөніндегі орынбасары М.У. Утебаев хабарлады. Менизаторлар мен 

жүргізушілерге техникалық оқыту жүргізілгені, техника дайындығы, отынмен 

және жанар-жағармай материалдарымен қамтамасыз ету мәселесі шешілгенін 

баяндады. 

      Бригадалық стан мен машина-трактор паркіне бару барысында К.А. Тіреуов 

бірлескен күш-жігермен қолда бар ауыл шаруашылығы техникасының жай-күйін 

жақсартуға және оны әртүрлі ҒТП бойынша қолда бар ресурстар есебінен 

жаңартуға назар аударды. 

     Университеттің бірінші проректоры Айтжан Мұхамеджанұлы Әбдіров 

орталықта студенттердің өндірістік тәжірибеден ұйымдастырылған өтуі 

мәселелеріндегі басым бағыттар бойынша тәжірибеген бағдарланған 

ұстанымдарға және студенттер жоғары сапалы кәсіби білім мен жұмыс 

дағдыларын алу үшін бейінді зертханаларға барынша бекітуге, танаптық 

жағдайларда және зертханаларда жұмыс істеу үшін қауіпсіз жағдайлар жасауға, 

тұруға және үш реттік тамақтануға оңтайлы жағдайлар ұйымдастыруға назар 

аударылатынын айтты. 

    Орталық басшылығы екі тарап арасындағы өндірістік тәжірибеден өту туралы 

шарттың талаптарына сәйкес осы мәселе бойынша әзірлігін көрсетті. Орталықтың 

балансына берілген студенттік кампустың жұмыс жағдайына келтірілуі оң 

жоспарда атап өтілді, жақын арада студенттерді өндірістік тәжірибе кезінде 

орналастыру жоспарланған. 

     Жұмыс кездесуі барысында айтылған ұстанымдарды қорытындылай келе, К.М. 

Тіреуов барлық қатысушылардың назарын университет пен Орталықтың барлық 

жоспарланған даму жоспарлары бойынша тығыз ынтымақтастығына, сондай-ақ 

бүгінгі таңда фермерлер ауылшаруашылық ғалымдарынан агротехнология және 

тұқым шаруашылығы мәселелері бойынша инновациялық ғылыми шешімдер 

күтетініне аударды, өйткені ғылым әрқашан озық жұмыс істеуі керек екенін 

нақтылады. 

 


